
Izvorni naucni rad

Sefik Kurdié!

REFORMISTI I NJIHOVA PERCEPCIJA SUNNETA
SaZetak

Evropski kolonijalizam je u posljednjih nekoliko stoljeca
zamijenio, neutralizirao i minimizirao domace politicke, drustvene,
ekonomske, pravne, odgojne i obrazovne ustanove u
muslimanskom svijetu i nedvojbeno postao izazov islamskoj vjeri i
kulturi.

Upravo ¢e ovo novonastalo stanje poroditi reformatore koji
su tezili da osiguraju islamsku osnovu za obrazovnu, pravnu i
drustvenu reformu radi revitalizacije uspavane i onemocale
muslimanske zajednice.

Za vecinu ovih reformatora, renesansa muslimanske
zajednice bila je prvi korak ka nacionalnoj nezavinosti ili
oslobodenju od omrazenog jarma kolonijalizma i korak ka
obnavljanju muslimanske moci i snage, jer su nepokolebljivo
vjerovali da je islam izvor snage i jedinstva.

Od brojnih reformatorskih pokreta nastalih u muslimanskom
svijetu, ovaj tekst akualizira tri veoma brojna i znacajna: pokret
Muhammada b. 'Abdulwahhaba, senusijski i pokret Muslimanska
braca, ciji utjecaj se osjeca i danas u mnogim dijelovima svijeta.
Ovaj tekst posebno tretira njihov odnos spram sunneta, drugog
izvora Srijatskog prava.

Kljuéne rijeci: Selefije / Senusije / Muslimanska braca /
Muhammad b. Abdulwahhab / Ali as-Sanusi/ Hasan al-Banna.

1. UVOD

Preobrazaj u Evropi pojavom renesanse u kulturi i
reformacije u religiji, indirektno je odredio poloZaj i ulogu islama
unutar modernog islamskog svijeta, te direktno utjecao na
ponasanje islamskog svijeta u medunarodnim odnosima. Tako ve¢

od XV stoljeca zapocinju evropska kolonijalna osvajanja koja ée
biti, kako ¢e se pokazati, najteza i najduza kriza u historiji islama.

Tesko je precizno objasniti zasto i kako je tako bogata i
snazna islamska civilizacija u kratkom vremenu posrnula pred
naletom evropske ekonomske, politicke i kulturne hegemonije. Da
li se zastoj islamskog civilizacijskog proseca u modernom dobu
moze objasniti revolucionarnim preobrazajem u Evropi ili se on
javlja kao posljedica historijskog poremecaja unutar samog
islamskog svijeta kojeg su promjene u Evropi samo pojacale? Da li
su korijeni islamske dekadence u temeljnim izvorima islama ili su
se oni pojavili kao posljedica napustanja tih izvora?

Ocito je da se islamski svijet neminovno suocio s pitanjem
kontinuiteta islamske civilizacije u modernom dobu. Odgovor na to
pitanje nije bio jednostavan kao Sto nije bila jednostavna situacija u
kojoj se islamski svijet nasao. Dileme su bile ocite: da li poceti sve
iznova na modelu prvotnog islamskog iskustva; da li neke tekovine
islamskog historijskog iskustva sacuvati, neke modificirati, a neke
potpuno napustiti i da li se potpuno odreci tradicionalnih modela 1
usvojiti moderne obrasce uredenja islamskog drustva? Prirodno je
ocekivati da su se na ovakva razliita pitanja nudili i razli¢iti
odgovori. Jedan od njih je bio i reformizam.

Pod islamskim reformizmom ovdje se misli na metodu
revitalizacije islamske misli i prakse koja se viSe temelji na
funadamentalnim izvorima islama negoli na inspiraciji modernog
doba S§to karakterizira islamski modernizam. Drugim rije¢ima,
opravdanost islamske reforme (al-islah) ili obnove (at-tagdid),
pobornici reformizma su nalazili u samim izvorima islama, Kur'anu
1 Sunnetu, jer jedino vracanjem tim izvorima osiguralo bi se
ozdravljenje bolesnog stanja u islamskom svijetu a time sprijecila i
vanjska dominacija. To vradanje temeljnim izvorima islama
podrazumijeva nuznost oZzivljavanja originalnog tumacenja
islamskog ucenja (al-igtihad), nasuprot imitaciji tradicionalnih
rjeSenja (at-taqlid) koja talogom duge historije zamagljuje
autenti¢nost islama i izgradnju islamskog drustva na provjerenim
temeljima islamske samobitnosti.

Osnovni cilj ranog islamskog reformizma bio je obnova
izvornog islamskog duha nasuprot popularnog islama, koji je gusio
taj duh Sto je bila i pretpostavka za odbranu od nadolazeceg
neislamskog evropskog svjetonazora. Uzrok krize je, dakle, naden
u neadekvatnom razumijevanju i primjeni izvornog islamskog
civilizacijskog plana, pa je stoga formula za njezino prevladavanje

otkrivena u ponovnom ozbiljnom i neposrednom dCitanju tog
izvornog plana.

Islamski reformisticki pokreti nastoje da se na temelju
specificne i vlastite interpretacije fundamenata islama legitimira
sopstvena  socijalna, politicka 1 idejna pozicija. Ovi pokreti
insistiraju na tome da se islam ocisti od svih interpretativnih, ¢ak i
teoloskih natruha i da uc¢enje Kur'ana i Predanje (as-Sunna) budu
temelj na kome treba da se urede odnosi u drustvu.

Vecina njih se poziva na dvojicu islamskih velikana Al-
Gazalija (umro 1111.god.) i Ibn Taimiyya (umro1327.), koji nisu
bili socijalni reformatori, ali su zato bili izrazito veliki filozofi i
teolozi, ¢iji je angazman bio usmjeren ka prociS¢enju islamskog
ucenja u cjelini, prvenstveno od primitivnih paganskih praksi koje
su se infiltrirale u islam, zatim procis¢enju od brojnih misti¢kih
utjecaja te, konacno, brojnih helenisticki inspiriranih filozofijskih
objasnjenja osnovnih kategorija islamskog vjerovanja. Ova dvojica
islamskih velikana itekako su utjecali na pripadnike Muhammad b.
'Abdulwahhabovog pokreta i1 senusije a neSto kasnije 1 na
Muslimansku bracu.

lako postoje brojne razlike od jednog do drugog
reformistickog pokreta, ipak su one najmanje u odnosu na
identifikaciju samih fundamenata, prema kojima, po njihovom
misljenju, treba graditi savremene unutrasnje, ali i medunarodne
odnose. Svi se oni slazu da su ti fundamenti prvenstveno Kur'an i
sunnet 1 tu nema nikakve dvojbe, dok o drugim izvorima islama
(analogija, konsenzus, vlastito misljenje) postoje neke bitnije
razlike. Prema tome, nastanak raznih struja unutar islamskih
reformistickih pokreta nije izazvan razlikama u identifikaciji samih
osnova, ve¢ u interpretaciji 1 modelu primjene tako shvacéenih
osnova.

Zajednicka karakteristika svih ovih reformistickih pokreta je
povratak izvornim principima i stavovima islama. Ono od cega
polaze svi islamski reformisti jesu Al-Gazalijeve i1 Ibn Taimiyyine
teze da je vremenom doSlo do izvitoperivanja izvornih nacela i
prakse islama, te da je jedini lijek povratak islamu prvih generacija
islama. U tako shva¢enom islamu trazi se okvir za sve vrste
reformi.

2. MUHAMMED B. ABDULWEHHAB®

Prvi moderni, odnosno, novovjekovni reformisti¢ki pokret u
islamu (pokret Muhammada b. 'Abdulwahhaba) bio je snazno
nadahnut borbom protiv strane dominacije, prvo protiv Osmanlija a
potom protiv evropskih kolonijalista.

Njegov cilj je bio procistiti islam od svih neislamskih natruha
koje su se postepeno infiltrirale u nekoliko posljednjih stolje¢a i iz
drustva iskorijeniti sve §to je devalviralo vjeru.

Mnogi kritiari Muhammada b. Abdulwahhaba optuziSe
pokret i pripisaSe mu epitet nazadan, Sto je, prema M. M. Sharifu,
sasvim neutemeljena optuzba. On je, po njegovom misljenju,
pokusao ocistiti muslimanski Zivot od svih novotarija objavivisi im
sveti rat izrazavaju¢i viSe jedno racionalisticko nezadovoljstvo
otrcanim palimpsestom kultova, nego destruirajuéi stvarnost koju je
imao pred sobom. S pravom je vjerovao da je promjena u zivoj
civilizaciji nuzna, ali da treba biti organicka, i da treba do¢i kao
odgovor na stvarne potrebe drustva. On je odbacivao samo ono $to
je neislamsko, a spremno je prihvatao sve ono Sto se dade
inkorporirati u strukturu islama.

Pokret Muhammada b. Abdulwahhaba, kako primjecuje M.
M. Sharif, nije, dakle, retrogradan i konzervativan. Tacnije bi bilo
kazati da nije svakome bilo lahko odbaciti oslanjanje na
drugorazredne formule i sterilne konvencije i odluciti se na
povratak stvarnom islamu kao ¢vrstome temelju za bilo koji novi
oblik misljenja i djelovanja. (Sharif, 1990: 2/430).

U sklopu tih korjenitih promjena koje su imale uslijediti, Ibn
Abdulwahhab odlucio je poraditi i na obrazovanju masa: svaka
oaza dobila je vlastiti mekteb a ucitelji su bili poslani svim
beduinskim plemenima.

Iako je bio sljedbenik hanbelijske pravne skole, on nije kruto
slijedio taj pravac. On kaze: Imam Ibn Qayyim i njegov slavni

> Muhammed b. Abdulwehhab roden je 1111/1700. god. u Nedzdu, srcu
Arabijske pustinje. Studirao je u Medini, putovao u Perziju i napokon se nastanio
u rodnom mjestu. Ve¢ zarana je pokazivao sklonost ka ucenju i vjeri, pa je
zarana stekao i ugled zbog svoje uéenosti i poboznosti. Istinska ljubav prema
Kur'anu i sunnetu navela ga je da ulozi sve svoje snage kako bi vratio ljude
davnoj slavi islama. Putovao je Arabijom i angazirano djelovao na ljude.
Medutim, nakon izvjesnog vremena postade mu jasno da prosto uvjeravanje bez
politicke mo¢i moze imati u¢inka u pojedinac¢nom slucaju, ali ostaje bez trajnijeg
odjeka ako ne uziva podrsku politicke snage. U tome ga je svresrdno pomagao
Sa'ud.

ucitelj Ibn Taimiyyaa bili su pravovjerne vode u skladu sa
sunnijskom Skolom misljenja, ali njihove spise, iako drage mome
srcu, ne slijedim kruto, slijepo i vazda! (Sharif, 1990: 2/430-431).

Prva promjena koja je bila vidljiva u drustvu bilo je
nastojanje da se sredi i reformira Serijatsko pravo — figh.
Nekadagnja jednostavnost i razumljivost Serijata pokopana je u
tvrdavi subjektivnih izvedbi nastalih prethodnih godina. Dedukcije,
iako valjane, nisu mogle vrijediti za sva vremena. Novi problemi
trazili su 1 nova rjeSenja, tako su se razvojem kritickoga stava, koji
je po sebi bio izravnim rezultatom islamskoga preporoda, vrata
igtihada zapecacéena Sest stotina godina, ponovo otvorila.

Posljedica ovakvog kritickog stava bila je u narodu sve veca
popularnost komentatora hadisa, kao §to su Darakutni, Nawawi,
Zahabi, Ibn Hagar, Sawkani i dr. Njihova djela privukla su
pozornost ucenjaka koji su se dali na proucavanje Kur'ana i
sunneta. Naglasak je tako premjesten sa figha i logike na studij
dvaju glavnih izvora islamskog ucenja.

Imajuéi u vidu izloZeno, stice se dojam da je ovaj Imam imao
veliki utjecaj na znatan broj islamskih mislilaca XVIII, XIX 1 XX
stolje¢a. Dovoljno je ista¢i samo to da su pod njegovim utjecajem
bili i mislioci kao Sto su Afgani, Abduhu, Rasid Rida, Sanusi i dr.,
a 1 danas se javlja sve vise ucenjaka islamskog svijeta, kao i
zapadnih teoretiara, koji ozbiljno proucavaju njegovo djelo, rad 1
misao. (As-Salman, 1988).

Njihovo insistiranje na pravu igtihada 1 njihovo osudivanje
slijepog slijedenja djelovalo je kao velika oslobadaju¢a snaga, i
usprkos snaznom suprotstavljanju koje je protiv njih postojalo u
ranim fazama i na politickom i na religioznom planu, taj je njihov
stav utjecao na tok daljeg razvoja islama viSe negoli ijedan drugi
faktor.

Znacajno je primijetiti da je najvazniji aspekt ovog pokreta
bio njegova prirodna motivacija: bila je to Zestoka reakcija na
moralnu degradaciju u koju je Zajednica tokom stolje¢a postepeno
padala, dok je narodski misticizam 1 asketizam za to vrijeme postao
prevladavaju¢i faktor. (Fazlur Rahman, 2005: 355-363)

Odnos Muhammada b. Abdulwahhaba i njegovog pokreta
prema sunnetu

Ovo je pokret koji u svom ucenju insistira na ocuvanju
islamskog ucenja o monoteizmu (at-tawhid) suprotstavljajuéi se

svim inovacijama i novotarijama (al-bid'a) u muslimanskoj praksi i
ucenju, Sto je itekako uocljivo ukoliko se pogledaju samo naslovi
knjiga koje su Stampane i distribuirane. Za sebe kazu da teze
povratku Kur'anu , sunnetu i praksi prve generacije muslimana.

Pozivaju na striktno slijedenje Sunneta i to onako kako ga je
razumjela 1 primijenila prva generacija muslimana (as-salaf as-
salih). Oni ¢ak ne priznaju ni sve islamske ucenjake iz te prve
generacije, ve¢ se fokusiraju samo na odredene skupine islamskih
ucenjaka (Ahlu-I-hadis) koji zadovoljavaju njihove kriterije u
dosljednom slijedenju prakse Allahovog Poslanika, s.a.w.s.

Vidljivo je da se najcesce pozivaju na klasike Ahlu hadiske
Skole, poput Al-Hatiba al-Bagdadija, poznatog hafiza hadisa (umro
463.g.po H), koji potcrtava:

A kada bi sljedbenik logike radio s onim sto mu koristi od
nauke i kad bi traZio sunnet Poslanika (s.a.w.s.), nasao bi ono sto
bi mu bilo dovoljno bez icega drugog, zato sto sunnet (hadis)
obuhvata spoznaju osnova tawhida i objasnjenje onoga sto je doslo
u obliku obeéanja i prijetnje. (Fazlur Rahman, 2005: 355-363).

IstiCu¢i ucenjake ovakvog diskursa on kaze: Allah Uzviseni je
sljedbenike hadisa ucinio osloncem Svoga Serijata i On s njima
unistava svaku drsku novotariju, oni su Allahovi predstavnici medu
Njegovim stvorenjima i oni su posrednici izmedu Muhammada,
s.a.w.s. i njegovog ummeta; i oni su mugtehidi u ocuvanju
Poslanikovog govora, njihovo svjetlo zraci, njihov ugled i vaznost
su besprijekorni, a svaka stranka koja ide za svojom pozZudom
dotjeruje svoj stav koji Zeli nametnuti, osim sljedbenika hadisa;
njima je Kur'an izvor i oslonac, sunnet im je nepobitan dokaz a
Poslanik, s.a.w.s. je njihova stranka... (Al-Bagdadi: 1971: 7-8.;
Zejno, 15. 1 Jusi¢, 2005: 14).

Navedimo samo jo$ neke detalje iz knjige Sarafu ashab al-
hadis  Al-Hatiba al-Bagdadija pa ¢emo vidjeti koliko je ona,
izmedu ostalog, utjecala na ovakve stavove ovoga pokreta.

Sufian as-Sawri (umro 161. god. po H.) kaze: Vjera je,
uistinu, utemeljena na sunnetu a ne na misljenjima! (Al-Bagadi,
1971: 6).

Yazid b. Zuraj'a (umro 182.god.po H.) kaze: Racionalisti su
neprijatelji sunneta! (Al-Bagdadi, 1971: 7).

'Ali b. al-Madini (umro 234.), tumaceci hadis Vjerovjesnika,
s.a.v.s.: Konstantno Ce biti jedna grupa moga ummeta koji ¢e biti
na istini i kojima nece nimalo naskoditi oni koji im oponiraju!,

zakljucio je: To su Ahl al-hadis — sljedbenici hadisa! (Al-Bagdadi,
1971: 10)

Isti stav, tj. da su Ashab al-hadis ( oni koji bastine 1 striktno
slijede hadis ) grupa koja ¢e stalno biti na braniku istine, navode,
kako biljezi Al-Hatib, i drugi islamski velikani, poput 'Abdullaha b.
al-Mubaraka (umro 181.); Yazida b. Haruna (umro 206.); Ahmada
b. Sinana (umro 256.), Imama al-Buharija (umro 256.) i dr. (Al-
Bagdadi, 1971: 25-27).

Prenosi se od Ahmada b. Hanbala (umro 241.), da je tumaceci
rijeci Allahovog Poslanika, s.a.w.s: Moj ummet ce se podijeliti na
sedamdeset i nekoliko grupacija! Sve ¢e grupacije — izuzev jedne -
nastradati u dZzehennemskoj vatri!, konstatira: Ako spasena grupa
nisu pripadnici i sljedbenici hadisa, ja ne znam koji bi drugi bili?!
(Al-Bagdadi, 1971: 25).

'Abdullah b. al-Mubarak je rekao: Sened (niz prenosilaca) je
vjera. Da nije seneda, onda bi rekao ko bi htio sto bi htio! (Al-
Bagdadi, 1971: 41).

Sufian kaze: Meleki su cuvari nebesa a sljedbenici hadisa
cuvari Zemlje! (Al-Bagdadi, 1971: 44).

Abu Zayd al-Faqih (umro 262.) u stihu kaze:

Svaki govor je neka vrsta nevjerstva,

Osim Kur'ana, hadisa i figha u vjeri,

A znanje koje ne slijedi sa ,, haddesena*,

Sa Sejtanskim dosaptavanjem se mjeri!

(Al-Bagdadi, 1971: 79).

Ovakvi 1 sli¢ni citati, kojih je prepuna ova knjiga Al-Hatiba
al-Bagdadija, ali i brojni drugi klasi¢ni izvori o vrlinama 1
kvalitetima ahluhadiske Skole, ohrabrilo je sljedbenike selefisticke
Skole da se osje¢aju odabranijim nad ostalim muslimanima.

Ustvari, u klasi¢noj islamskoj misli postoje dva glavna
pristupa islamskoj tradiciji: jedan, koji se ogranicava na doslovno
shvatanje teksta i1 sa Sto manje racionalnih dokaza, poredenja i
predodzbi — poznat kao Ahl al-hadis, 1 drugi: koji tezi traganju za
smislom 1 mudros¢u izrecenih rijeci dajuéi priliku zdravom razumu

da ih razumijeva i nerijetko iznalazi analogna rjeSenja — poznat kao
Ahl al-fikh. (Al-Gazali, 1996).

3

3 Haddesena, maéi: prenio nam je, kazivao nam je, pripovijedao nam je. Ove
rije¢i upucuju na niz prenosilaca i obavezu da je svaki prenosilac neke vijesti,
prethodnu ¢uo licno od prethodnog prenosioca ili ucitelja, ¢ime se neutralizira
neutemeljen govor ili informacija.

Pored najznacajnijih i najpoznatijih djela Muhammada b.
Abdulwahhaba: Kitab at-tawhid; Kitabu kasf as-subuhat i Kitabu
tafsir al-Kur'an, moZe se re¢i da je napisao zapazena djela i iz
podru¢ja hadisa ili djela u kojima dominiraju hadisi, ¢ime je samo
potvrdio naprijed izreCene konstatacije o njegovom pokusaju
vracanja na prve izvore islama:

— Zbirka hadisa u kojoj je uvrstio 4.600 hadisa, pocevsi sa
poglavljem o ¢isto¢i a zavrsivsi zbirku sa poglavljem o
medicini. Za svaki hadis je naveo izvor odakle ga je
preuzeo a za vedinu hadisa je naveo ocjenu hadiskih
stru¢njaka o njihovoj autenti¢nosti;

— Zbirka hadisa o smutnjama i anarhiji. U ovoj zbirci je
spomenuo 200 hadisa;

— Kitabu fadl al-islam, djelo koje sadrzi dvanaest
poglavlja, u kojem, pored ajeta, navodi i 48 hadisa  sa
njihovim izvorima;

— Kitabu usul al-iman, djelo koje je podijelio na dvanaest
poglavlja i koje sadrzi 142 hadisa;

— Kitab al-kabair, djelo koje je podijelio na 125 poglavlja i
u njemu je citirao 258 hadisa;

— Kitabu fadl al-Kur'an, djelo koje, pored ajeta, sadrzi i 58
hadisa o vrijednosti uenja i poucavanja Kur'anu.

Pripadnici Ibn Abdulwahhabovog pokreta u razumijevanju
hadisa koriste se, kako navode, djelima istaknutih komentatora
hadiskih zbirki i velikih hafiza hadisa, kao §to su Asqalanijev i1
Qastalanijev komentar Buharijine zbirke hadisa, Nawawijev
komentar Muslimove zbirke hadisa i Munawijev komentar As-
Suyutijevog Al-Gami' as-sagira. Posebno su zainteresirani, kako
navode, za hadiske zbirke a posebno Sest najpoznatijih hadiskih
zbirki. (El-'Akl, 2007: 103)

Reformisticki pokret Muhammada b. Abdulwahhaba poziva
na potvrdu tawhida, a negaciju Sirka, zahtijevajuci da se svetost i
obozavanje svede samo na Allaha Uzvisenog.

Pod znacCenjem svetosti 1 obozavanja podrazumijeva se svaki
smisao, koji se zasniva na posStovanju, pa ¢ak ako pociva i na
prijateljstvu i obicaju: podizanje grobova, redovna posjeéivanja
istih i ponizno stajanja pored njih, nisu samo prolazi kroz koje
covjek prolazi do idolopoklonstva, nego predstavljaju samo
idolopoklonstvo. Oni ove stavove temelje na Vjerovjesnikovim,
s.a.w.s., zabranama klanja kurbana kod kabura, izdizanje kabura

iznad zemlje, podizanju nadgrobnih spomenika, pisanju, gradenju,
sjedenju, klanjanju 1 paljenju svije¢a na njima. Oni to temelje na
autenti¢nim Vjerovjesnikovim, s.a.w.s. predanjima.

3. SENUSLJE*

Druga polovina XII/XIX stolje¢a bila je razdoblje mrtvila,
kada je Osmansko carstvo pocelo i duhovno i politicki stagnirati.
Na duhovnom planu osobito se osjecala potreba za obnovom vjere
koja je bila izvor inspiracije i temelj islamsko-arapskog carstva od
[/VII do VII/XIII stoljeca. Izvornost i Cistota islama u kasnijem
periodu je sasvim izgubljena, a zloupotreba njegovih rituala rasla je
iz dana u dan — tako da se osjecala nasu$na potreba za jednom
korjenitom reformom. A kada je poceo gubiti povjerenje osmanski
sultan — koji je bio halifa islama i stoga, de facto, vladar triju svetih
gradova islama — opozicija poce glavu dizati.

Zbog svih ovih razloga utemeljen je red senusija. Nastanak
ovog reda u vezi je s pojavom drugih pokreta preporoda u islamu
XIII/XIX stolje¢a, pa, otuda, nije moguce — niti je uputno —
raspravljati o nastanku i utjecaju ovog reda ne uzevsi u obzir
dogadaje koji su mu prethodili.

Njegov nastanak, zapravo, je reakcija kako na duhovnu
dezintegraciju tako i1 na spoljnu politicku opasnost za samo
postojanje islama. Njegov cilj je, kako napominje M. M. Sharif, bio
trostruk: 1. djelovati na ponovnom uspostavljanju izvorne cistoce
islama 1 napretka islamskog drusStva; 2. raditi na solidarnosti i
jedinstvu muslimanskih zemalja 1 preporoditi islamsku zajednicu i
3. boriti se protiv sve vecega prodora evropskog imperijalizma.
(Sharif, 1990: 2/437).

Studiraju¢i u Alziru, Maroku 1 Egiptu, As-Sanusi je
nesmetano mogao prouciti stanje stvari u koje su bili zapali
muslimani u Sjevernoj Africi. Kompariranje slavne proSlosti

* Osniva¢ reda senusija, Sejjid Muhammed b. 'Ali es-Senusi, poznat kao Veliki
Sanusi, roden je 1202/1787. u selu al-Wasita, u blizini Mustaganama u Alziru.
Velikog Senusiju naslijedio je 1859. god. njegov najstariji sin, Sejjid Muhammed
el-Mehdi.

Treéi veliki voda ovog pokreta bio je Ahmed e$-Serif es-Senusi, koji se istakao
po da'wetskim aktivnostima i vanredno aktivnom dzihadu protiv Italijana.

Od velikih voda i trudbenika ovog pokreta treba spomenuti emira Muhammeda
Idrisa es-Senusija i nezaobilaznog i neustaSivog Sejha Omera el-Muhtara.

167






